1. [bookmark: _GoBack]ასოცირების შეთნხმების ფარგლებში განსახორციელებელი ყველაზე მნიშვნელოვანი აქტივობის თაობაზე;
2017 წლის 30 მაისს, საქართველოს პარლამენტის მიერ დამტკიცდა და საქართველოს პრეზიდენტის მიერ ხელმოწერილ იქნა, თამბაქოს კონტროლის ახალი თაობის საკანონმდებლო ცვლილებები. ცვლილებების პაკეტის მიღება მნიშვნელოვანი წინგადადგმული ნაბიჯია თამბაქოს კონტროლის გაძლიერების კუთხით. ის მოიცავს ისეთ უმნიშვნელოვანეს რეგულაციებს, როგორიცაა:
· საზოგადოების თავშეყრის დახურულ სივრცეებში თამბაქოს ნაწარმის (მ.შ. ელექტრონულ სიგარეტის) მოხმარების სრული აკრძალვა 
· თამბაქოს რეკლამის, პოპულარიზაციისა და სპონსორობის სრული აკრძალვა
· თამბაქოს ნაწარმის შეფუთვაზე დიდი ზომის პიქტოგრამული სამედიცინო გაფრთხილებების დატანა
· ელექტრონული სიგარეტების თამბაქოს ნაწარმის მსგავსად რეგულირება
· კანონის აღსრულების გამარტივებული მექანიზმისა და გაზრდილი საჯარიმო სანქციები
· თამბაქოს მწარმოებელი კომპანიებისგან თამბაქოს ნაწარმის შემცველებისა და გამონაბოლქვის შესახებ შესაბამისი ISO სტანდარტის ლაბორატორიაში ჩატარებული ანალიზების შედეგების რეგულარულად წარმოდგენა
· თამბაქოს ნაწარმის გამოფენის აკრძალვა სავაჭრო ობიექტების გარე ვიტრინებზე
· თამბაქოს ნაწარმის სტანდარტიზებული ე.წ. „სადა შეფუთვის შემოღება“
· თამბაქოს მოხმარების აკრძალვა ღია საბავშვო სათამაშო მოედნებზე
· თამბაქოს მოხმარების აკრძალვა სტადიონებზე
აღნიშნული რეგულაციები მაქსიმალურად დაახლოებულია ევროკავშირის შესაბამის დირექტივებთან. რეგულაციები ძალაში ეტაპობრივად შედის, მათ შორის დიდი ნაწილი 2018 წლის 1 მაისიდან და 1 სექტემბრიდან. 
დაავადებათა კონტროლისა და საზოგადოებრივი ჯანმრთელობის ეროვნული ცენტრი თამბაქოს კონტროლის ძირითადი პოლიტიკის განმსაზღვრელი და აღმასრულებელი ძირითადი უწყებაა. გაძლიერდა ცენტრში არსებული თამბაქოს კონტროლის ჯგუფი ადამიანური რესურსის გაფართოების კუთხით. 
მნიშვნელოვნად გაიზარდა 2018 წლის ჯანმრთელობის ხელშეწყობის სახელმწიფო პროგრამის ბიუჯეტი; მისი ძირითადი კომპონენტია თამბაქოს კონტროლის კანონის აღსრულების ხელშეწყობისთვის საჭირო აქტივობების განხორციელება. 2018 წლის სახელმწიფო პროგრამით 800 000 ლარი იხარჯება თამბაქოს კონტროლის ღონისძიებების აღსრულებაზე. 
ამასთან, 2017 წელს საქართველო მსოფლიოს 15 ქვეყანას შორის იქნა შერჩეული თამბაქოს კონტროლის ჩარჩო კონვენციის FCTC2030 პროექტის პარტნიორ ქვეყნად. აღნიშნული პროექტი ჯანმო-ს თამბაქოს კონტროლის ჩარჩო კონვენციის სამდივნოს ახალი ინიციატივაა და მიზნად ისახავს პარტნიორი ქვეყნების ინტენსიურ მატერიალურ და ტექნიკურ დახმარებას თამბაქოს კონტროლის გასაძლიერებლად. საქართველო ერთადერთი ქვეყანაა რომელიც შერჩეულ იქნა ევროპის რეგიონიდან. შერჩევის ერთერთი კრიტერიუმი იყო თამბაქოს კონტროლის გაძლიერებისკენ ქვეყნის მოტივაცია და ამ კუთხით მნიშვნელოვანი მიღწევები. პროექტი მიზნად ისახავს ხელი შეუწყოს საქართველოს მთავრობას ახალი კანონმდებლობის ეფექტურ დანერგვასა და განხორციელებაში. 
FCTC2030 პროექტის ფარგლებში, გაეროს განვითარების პროგრამისა და ჯანმრთელობის მსოფლიო ორგანიზაციის დახამრებით, განხორციელდა თამბაქოს კონტროლის საინვესტიციო შემთხვევა, რომლის მიზანი იყო გამოეთვალა თუ რა არის თამბაქოსთან ასოცირებული პირდაპირი და არაპირდაპირი ხარჯები საქართველოსთვის და თამბაქოს კონტროლის ოთხი ძირითადი მიმართულების სრულყოფილად განხორციელების შემთხვევაში (გადასახადების გაზრდა, მოწევის აკრძალვა დახურულ სივრცეებში, თამბაქოს რეკლამის აკრძალვა, თამბაქოს ნაწარმის შეფუთვის რეგულაცია), რამდენი ადამიანის სიცოცხლეს გადარჩება და რა თანხა დაიზოგება 15 წლის პერსპექტივაში. საინვესტიციო შემთხვევამ საყურადღებო შედეგები გამოავლინა; საქართველოს მთლიანი შიდა პროდუქტის 2.4% თამბაქოსთან ასოცირებული პირდაპირი და არაპირდაპირი დანახარჯებია. თამბაქოს კონტროლის პრიორიტეტული ღონისძიებების გატარებით კი საქართველოს მოსახლეობის 53 100 სიცოცხლე გადარჩება ნაადრევი სიკვდილისგან და 3.6 მილიარდი ლარი დაიზოგება 15 წლიან პერსპექტივაში. 
ჯანმრთელობის ხელშეწყობის სახელმწიფო პროგრამის და FCTC2030 პროექტის გარდა, თამბაქოს კონტროლის ღონისძიებების გაძლიერების კუთხით საქართველოს მნიშვნელოვანი საერთაშორისო პარტნიორია ტუბერკულოზისა და ფილტვის  დაავადებების საწინააღმდეგო საერთაშორისო კავშირი, რომელიც ბლუმბერგ ფილანტროპის  საგრანტო პროგრამის ფარგლებში მნიშვნელოვან ფინანსურ და ტექნიკურ დამხარებას უწევს ქვეყანას. ამჟამად ბლუმბერგ ფილანტროპის საგრანტო პროგრამის ფარგლებში იწყება ახალი პროექტის განხორციელება სახელწოდებით: „ თამბაქოს კონტროლის ახალი კანონმდებლობის აღსრულების მხარდაჭერა საქართველოში თამბაქოზე მოთხოვნის შემცირების მიზნით“. პროექტი მიზნად ისახავს თამბაქოს კონტროლის ახალი კანონმდებლობის აღსრულების ხელშეწყობას მონიტორინგისა და აღსრულების მექანიზმების გაძლიერების გზით.  


